         Vegetativ sinir sisteminin funksiyası və trofik   təsiri
      Vegetativ sinir sistemin əsas funksiyası beyin qabığı ilə birlikdə daxili orqanların fəaliyyətini nizamlamaqdan ibarətdir.Daxili orqanlar həm simpatik, həm də parasimpatik sinirlərlə innervasiya olunaraq ikiqat sinirlənməyə məruz qalır.
     Simpatik parasimpatik liflərin orqanlara təsiri bir-birini tamamlayır. Məsələn, simpatik sinir liflərinin qıcıqlanması nəticəsində ürəyin fəaliyyəti surətləndiyi və  qüvvətləndiyi halda,parasimpatik sinir liflərinin qıcıqlanması isə əks effektə səbəb olur.   
     Simpatik sinir liflərinin oyanması bəbəyi daraldır,parasimpatik sinirlərin təsirindən isə bəbək əzələləri boşalır. Parasimpatik sinirlərin oyanması ,mədə,nazik və yoğun bağırsaqların hərəkətini qüvvətləndiriyi halda,simpatik sinirlərin oyanması əksinə,həmin hərəkətləri ləngidir.
     Bu iki sistemin fizioloji baxımdan müxtəlif təsir göstərməsi bəzi orqanlarda daha mürəkkəb şəkil alır. Məsələn,simpatik və parasimpatik sinir liflərinin hər ikisinin oyanması tüpürcək vəzilərinin fəalliyyətinə və tüpürcək ifrazına səbəb olur. Lakin bu zaman ifraz olunan tüpürcəyin tərkibində böyük fərq vardır. Parasimpatik sinirlərin qıcıqlanması nəticəsində alınan tüpürcək miqdarca çox qeyri- uzvi maddələrlə zəngindir. Simpatik təsirdən alınan tüpürcək isə azdır,amma qatı və uzvi maddələrlə zəngindir.
     Simpatik və parasimpatik sinirlərin orqanlara göstərdiyi təsir bir çox hallarda antoqonıst xarakter daşıyır. Simpatik sinir sistemi orqanizmin ümumi fəallığını və dissimliyasiya prosesinin yüksəldiyi halda ,parasimpatik sinir sistemi ,əksinə, assimliyasiyani gücləndirir və beləliklə,sərf olunan enerjinin yerindən bərpasını təmin edir .Məsələn azan sinirlərin qıcıqlanması ürək fəaliyyətini aşağı salır, orqanların qanla təchizini zəiflədir, insulin ifrazını artırır,qaraciyər və əzələ hüceyrələrində qlikogenin daha çox toplanmasına və beləliklə,qanda şəkərin azalmasına səbəb olur. Belə halda o,mədə və mədəaltı vəzi şirələrinin sekresiyasını,eləcədə həzm kanalının hərəkətini artırmaqla, qəbul edilən qidanın orqanizm tərəfindən mənimsəlinə kömək edir. Simpatik sinir sistemi isə bu hadisələri əks istiqamətdə nizama salır.
      Bir sira hallarda vegetativ sinir sisteminin  hər iki şöbəsi eyni istiqamətli təsirə malikdir. Bu cür funksiyonal sinergizmi baroreseptorları ürəyə təsiri zamanı müşahidə etmək olar. Qan təzyiqinin artması nəticəsində damar divarları baroreseptorların qıcıqlanması ürək döyünmələrinin sürətini və gücünü artırır. Bu effekt həm ürəyə parasimpatik liflərlə gələn impulsların artması , həm də onun simpatik liflərinin fəallığının azalması ilə əlaqədardır .
    Vegetativ sinir sisteminin trofiki təsiri : Sinir sisteminin trofiki təsiri haqqında təlim İ.P.Pavlov tərəfindən irəli sürülmüşdür. O müəyyən etmişdir ki,mərkəzi sinir sistemi orqanların fəaliyyətini nizama salmaqla yanaşı,onlarda gedən madəllər mübadiləsini də dəyişdirir. Mərkəzi sinir sisteminin trofiki təsiri əsasən, vegetativ sinir sistemi və beyincik vasitəsilə həyata keçirilir. Vegetativ sinir sisteminin trofik təsiri onun ürəyə təsirindən daha aydın görünür. Onun simpatik şöbəsi ürəyin hərəkətini gücləndirmək və zəiflətmək qabiliyyətinəmalikdir. Bu isə ürək əzələsində gedən maddələr mübadiləsinin müvafiq istiqamətdə dəyişməsi ilə əlaqədardır.
     Vegetativ sinir sisteminin fəallığı simpatik və parasimpatik sinir mərkəzlərinin tonusundan, orqanların funksional vəziyyətindən ,oyanıqlığından və onlarda gedən maddələr mübadiləsinin intensivliyindən asılı olaraq dəyişir. Məsələn, azansinir əsasən mədə və bağırsaqların perestaltik hərəkətlərini yaradır,lakin bunların saya əzələlərininin tonusu artdığı və təqəllüsə gəldiyi anda azan siniri qıcıqlandırsaq perestaltik hərəkətlər artmır,əksinə zəifləyir. Eynilə,qanda kalium və kalsium dyzlarının miqdarı artdığı halda azan sinirin qıcıqlanması ,ürək fəaliyyətini zəiflətmək əvəzinəonu sürətləndirir. Bu şəraitdə simpatik sinir sisteminin qıcıqlanması isə əksinə,ürək fəaliyyətini zəiflədir.
     Vegetativ sinir sistemi skelet əzələlərinin fəaliyyətinədə təsir göstərir. L.A.Orbeli və onun əməkdaşları müəyyən etmişdilər ki,simpatik sinirlərin qıcıqlandırılması, bu qıcıqlanmaya qədər adi qıcıqlardan yorulmuş əzələlərin iş qabilliyyətini yüksəldir. Bundan əlavə ,simpatik sinir sistemi əzələ toxumasının oyanıqlığını artırır və onun xronaksiyasını azaldır. L.A.Opbelinin fikrincə,simpatik sinir sisteminin skelet əzələlərinə təsirinin fizioloji mahiyyəti ondan ibarətdir ki , o təqəllüsə səbəb olmasa da ,istirahət və fəaliyyət zamanı əzələdə cərəyan edən fizioloji hadisələrin səviyyəsini nizama salır. Simpatik sinirlər əzələ toxumasının fəallığını dəyişdirməklə, onların müxtəlif şəraitlərə daha yaxşı uyğunlaşmasını təmin edir. Simpatik sinirlərin skelet əzələlərinə göstərdiyi təsirə adaptasiya – trofik təsir deyilir. 
      Orqanizmin trofik funksiyalarının həyata keçirildilməsində mərkəzi sinir sisteminin bütün şöbələrinin xüsusilə hipotalamus və beynin digər törəmələri mühüm əhəmiyyətə malikdır. 
